
КИРИШ(фалсафа доктори(РЬИ) диссертацияси аннотацияси)

Диссертация мавзусининг долзарблиги ва зарурати. Жаҳонда

молиявий барқарорликни таъминлаш банкларни молиявий воситачи

сифатидаги ролини оширишда муҳим рол ўйнамокда. Банкларининг

молиявий ҳолатининг барқарорлигини таъминлаш уларнинг молия

бозоридаги рақобатбардошлигини ошириш муҳим зарурий шартлардан бири

ҳисобланади. Бу мижозларнинг банк молиявий хизматларига бўлган

талабларини тўлароқ қондириш имконини беради. Хусусан, 2021 йилда

2020 йилга нисбатан «Дойчебанкда (Германия) кредитлардан кўриладиган

зарарларни қоплашга мўлжалланган захира ажратмалари миқдори

71,3 фоизга камайди, мазкур даврда, Бэнк оф Америкада (АҚШ) соф

фойданинг брутто активларга нисбатан даражаси 0,4 фоизли пунктга ошди»1.

Бугунги кунда тижорат банкларининг рентабеллиги, капитал етарлилиги,

ликвидлилик меъёри ва кредитлар бўйича яратилаётган захира миқдори

орқали тижорат банкларининг молиявий барқарорлигини таъминлаш бўйича

таклиф ва тавсиялар ишлаб чиқиш долзарб ҳисобланмоқда.

Дунёда тижорат банкларининг соф соф фоизли спрэд ва соф фоизли

маржа кўрсаткичларининг барқарорлигига эришиш, банк активларининг

рентабеллигини таъминлаш, тижорат банкларида риск-менежмент тизимини

ривожлантириш, соф фойданинг ўсиш суръати билан рискка тортилган

активларнинг ўсиш суръати ўртасидаги мутаносибликни таъминлаш, банклар

фаолиятини стресс-тестлаш амалиётини такомиллаштиришга бағишланган

илмий тадқиқотлар олиб борилмоқда.

Ўзбекистонда тижорат банкларининг молиявий барқарорлигини

таъминлаш муҳим масала ҳисобланади. Бунинг учун мамлакат банк

тизимини ислоҳ қилишнинг 2020-2025 йилларга мўлжалланган стратегиясида

«банк хизмати кўрсатишни модернизация қилиш, банкларнинг самарали

